
 
АНУ-ын цэргийн эмч нарын баг Монгол улсад 

 
АНУ-ын цэргийн эмч нарын баг нь Монголын Зэвсэгт Хүчин болон Хил хамгаалах 
ерөнхий газрын эмнэлэгийн мэргэжилтнүүдтэй хамтарч Монголын алслагдсан сум 
багуудад эмнэлэгийн үйлчилгээ үзүүлэхээр хамтарч ажиллаж байна. Өнгөрсөн жил эмч 
нарын баг Баян Өлгий, Өмнөговь аймгуудад 3000 гаруй өвчтөнүүэд үйлчилсэн билээ. Энэ 
жил эмнэлэгийн энэ баг Завхан аймгийн хойд хэсгийн 6 баг сумад 9 дүгээр сарын 2-9 – нд 
очиж ажиллах юм. Энэ үйл ажиллагаа нь Завхан аймгийн хүн амд эмнэлэгийн үйлчилгээ 
үзүүлэхээс гадна Америк Монголын эмнэлэгийн салбар дахь хамтын ажиллагааг улам 
бэхжүүлж, хөдөө орон нутгийн эмнэлэгийн ажилтнууд болон Америк Монгол эмч нар 
хоорондоо шинэ туршлага мэдлэгээ хуваалцах боломж олгож байгаа билээ. 
 
Энэ жилийн эмнэлэгийн багт шүдний эмч, ерөнхий эмч, дотор эрхтэний эмч, эмнэлэгийн 
туслах ажилтан, эмэгтэйчүүдийн эмч, нүдний эмчь малын эмч зэрэг мэргэжлийн эмч нар 
орж байгаа.Энэ арга хэмжээг зохион байгуулахад Батлан хамгаалах яам, Хууль зүй дотоод 
хэргийн яам, Хилийн цэргийн удирдах газар, Монголын зэвсэгт хүчний жанжин штаб, 
Зэвсэнг хүчний клинийкин төв госпиталь болон Төрийн тусгай албан хаагчдын нэгдсэн 
эмнэлэгийн захирлууд, Монголын Гаалийн Газар, Аэро Монголиа, орчуулагч, тогооч, 
эмнэлэгийн ажилтнууд, жолооч нар хамтарч ажиллаа. Мөн Завхан аймгийн зарим айлууд 
гэрээсээ нүүж эмч нарыг гэртээ оруулж дэмжиж тусалж байна. 
 


